
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 27-Ի N 1007-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ
	1. Ֆինանսների նախարարություն
	24.12.2024 թ․ թիվ 01/11-1/27434-2024 

	ՀՀ ֆինանսների նախարարությունն ուսումնասիրել է «Հայաuտանի Հանրապետության կառավարության 2024 թվականի հունիսի 27-ի N 1007-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	Ընդունվել է ի գիտություն։   

	2. Ազգային անվտանգության ծառայություն
	24.12.2024 թ․ թիվ 11/1749

	«Հայաuտանի Հանրապետության կառավարության 2024 թվականի հունիսի 27-ի N 1007-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ չկան:
	[bookmark: _GoBack]Ընդունվել է ի գիտություն։

	3. Արդարադատության նախարարություն
	24.12.2024 թ․ թիվ /27.3/52638-2024  

	1. «Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում հայտնել, որ Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման նախաբանում՝ որպես որոշման ընդունման լիազորող նորմ հղում է կատարված «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացում կատարելու մասին» օրենքում փոփոխություն և լրացում կատարելու մասին» Հայաստանի Հանրապետության օրենքի 2-րդ հոդվածի 2-րդ մասին:
Սույն դեպքում, անհրաժեշտ է Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման նախաբանում հստակ նշել «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում լրացում կատարելու մասին» օրենքում փոփոխություն և լրացում կատարելու մասին» Հայաստանի Հանրապետության օրենքի վավերապայմանները:
	  Առաջարկությունը չի ընդունվել։
Կառավարության 2024 թվականի հունիսի 27-ի թիվ 1007-Ն որոշման մեջ համապատասխան լրացումներն և փոփոխությունները կատարված են «Նորմատիվ իրավական ակտերի մասին» օրենքի 33-րդ հոդվածի և 34 րդ հոդվածի 1-ին մասի (նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը) համաձայն, որոնց էլ կատարված է հղումը։


	2. Նախագծի 1-ին կետում Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշումը հիշատակելի անհրաժեշտ է նախատեսել իրավական ակտի լրիվ անվանումը, նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասը, համաձայն որի՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը: 
	Ընդունվել է։
Նախագծի 1-ին կետում Կառավարության 2024 թվականի հունիսի 27-ի թիվ 1007-Ն որոշան լրիվ անվանումը նշվել է։

	3. Նախագծի 1-ին կետի 1-ին ենթակետով Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման Հավելվածում լրացվող նոր 3.1-ին կետի «տեղեկատվություն (տվյալների)» ձևակերպումն առաջարկում ենք վերանայել, նկատի ունենալով, որ նույն հավելվածի 3-րդ կետով նախատեսված են և տեղեկատվության և տվյալների ներկայացում:
	Ընդունվել է։
Նախագծի 1-ին կետի 1-ին ենթակետում «տեղեկատվություն (տվյալների)» ձևակերպումը խմբագրվել է «տեղեկատվության և տվյալների»։

	4. Նախագծի 1-ին կետի 2-րդ ենթակետում «ենթակետերում» բառն անհրաժեշտ է փոխարինել «ենթակետում» բառով, իսկ «ստուգության» բառն անհրաժեշտ է փոխարինել «ստույգության» բառով՝ պաշտոնական ինկորպորացման ժամանակ խնդիրներից խուսափելու նպատակով:
	Ընդունվել է։
Նախագծի 1-ին կետի 2-րդ ենթակետում համապատասխան փոփոխությունը կատարվել է։


	5. Նախագծի 1-ին կետի 3-րդ ենթակետով Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման Հավելվածի 6-րդ կետում լրացվող նոր 3-րդ ենթակետում անհրաժեշտ է հստակեցնել, թե լիազոր մարմինը նույնականացված շահառուների ցուցակը ինչ ժամկետում է ուղարկում Հայաստանի Հանրապետության կենտրոնական բանկ:
Բացի այդ, Նախագծի 1-ին կետի 3-րդ ենթակետով նախատեսվող լրացման արդյունքում անհրաժեշտություն կառաջանա նաև Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման Հավելվածի 6-րդ կետի 2-րդ ենթակետում «:» կետադրական նշանը փոխարինել «.» կետադրական նշանով:
	Ընդունվել է։ 
Համապատասխան փոփոխությունը կատարվել է։

	6. Նախագծի 1-ին կետի 5-րդ ենթակետի համաձայն՝ եթե Ազգային անվտանգության ծառայությունը տալիս է դրական եզրակացություն և նույնականացված շահառուների ցուցակում կատարում է փոփոխություն (ներառում է նոր շահառուների տվյալներ կամ հանում է շահառուների տվյալներ), ապա լիազոր մարմինը նոր շահառուների տվյալները սույն կարգի 6-րդ կետի 3-րդ ենթակետով սահմանված կարգով նրանց տվյալները լրացուցիչ ուղարկում է Հայաստանի Հանրապետության կենտրոնական բանկ։
Սույն դեպքում, անհրաժեշտ է հստակեցնել, թե ինչ ժամկետում է լիազոր մարմինը շահառուների տվյալները լրացուցիչ ուղարկում Հայաստանի Հանրապետության կենտրոնական բանկ։
Բացի այդ, առաջարկում են Նախագծի 1-ին կետի 5-րդ ենթակետում «նրանց տվյալները» բառերը հանել, նկատի ունենալով, որ նույն նախադասության մեջ արդեն իսկ կիրառվում է «նոր շահառուների տվյալները» ձևակերպումը:
	Ընդունվել է։ 
Համապատասխան փոփոխությունը կատարվել է։

	7. Նախագծի 1-ին կետի 9-րդ ենթակետով Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման Հավելվածում լրացվող նոր 14.1-ին կետի համաձայն՝ եթե տեխնիկական կամ այլ պատճառներով հնարավոր չէ սույն կարգի 14-րդ կետում նշված վճարումը կատարել՝ գումարը փոխանցել նույնականացված շահառուների վճարման ցուցակում նշված շահառուի բանկային հաշվին (բանկային հաշիվներից որևէ մեկին), ապա գումարը բանկը վճարում է շահառուի ընտրությամբ՝ կանխիկ եղանակով (բանկի սահմանած ընթացակարգերով) կամ շահառուի անվամբ բանկում բացում է նոր բանկային հաշիվ և վճարում է այդ հաշվին փոխանցելու միջոցով։ Այս դեպքում, եթե շահառուն 6 ամսյա ժամկետում բանկին չի ներկայացնում գումարը ստանալու պահանջ, գումարը վերադարձվում է իրավաբանական անձի բանկային հաշվին՝ այդ մասին 3 աշխատանքային օրվա ընթացքում տեղեկացնելով լիազոր մարմնին և իրավաբանական անձի գործադիր մարմնի ղեկավարին
Սույն դեպքում, առաջարկում ենք «կամ շահառուի անվամբ բանկում բացում է նոր բանկային հաշիվ» ձևակերպումը վերանայել և շարադրել այնպիսի խմբագրությամբ, որից կբխի, որ շահառուի անվամբ բանկում նոր բանկային հաշվի բացումը իրականացվելու է շահառուի համաձայնությամբ:
	Ընդունվել է։ 
Համապատասխան փոփոխությունը կատարվել է։ 

	8. Նախագծի 1-ին կետի 10-րդ ենթակետով նախատեսվող փոփոխության արդյունքում Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման Հավելվածի 15-րդ կետը կունենա հետևյալ տեսքը. «Չնույնականացված շահառուին (առկայության դեպքում՝ նաև նրա ներկայացուցչին) նույնականացնելուց կամ իր բանկային հաշվի մասին շահառուից լրացուցիչ տեղեկատվություն ստանալուց հետո կամ շահառուի մահվան դեպքում նրան հասանելիք գումարն այլ անձի վճարելու  համար սոցիալական ծախսեր կատարելու համար իրավաբանական անձի գործադիր մարմնի ղեկավարը սույն կարգով սահմանված կարգով կարող է նորից դիմել լիազոր մարմնին: Այս դեպքում դիմումին ընթացք է տրվում սույն կարգով սահմանված կարգով՝ հիմք ընդունելով գործակալությունից առաջին դիմումի հիման վրա ստացված տեղեկատվությունը։»
Սույն դեպքում, առաջարկում ենք վերանայել նշված կարգավորումը, քանի որ այն իմաստային առումով պարզ չէ:
	Առաջարկությունը չի ընդունվել։
Նախագծով նախատեսվում է, որ իրավաբանական անձի գործադիր մարմնի ղեկավարը Կառավարության 2024 թվականի հունիսի 27-ի թիվ 1007-Ն որոշմամբ սահմանված կարգով սոցիալական ծախս կատարելու համար լիազոր մարմին կարող է կրկին դիմել 3 դեպքում՝ չնույնականացված շահառուներին նույնականացնելուց (1) կամ եթե բանկային հաշվի մասին շահառուից ստացվել է լրացուցիչ տեղեկատվություն (2) կամ եթե
շահառուի մահվան դեպքում նրան հասանելիք գումարն այլ անձի վճարելու  հարց է առաջացել (3)։ Ըստ այդմ, Նախագծի 1-ին կետի 10-րդ ենթակետով նախատեսվող կարգավորումը լրացուցիչ վերանայման անհրաժեշտություն չունի։

	9. Միաժամանակ հարկ է նշել, որ Նախագծի 1-ին կետի 3-րդ ենթակետով Հայաստանի Հանրապետության կառավարության 2024 թվականի հունիսի 27-ի թիվ 1007-Ն որոշման Հավելվածի 6-րդ կետում լրացվող նոր ենթակետի և 5-րդ ենթակետով լրացվող նոր 9.1-ին կետի կարգավորումների նախատեսումը «Անձնական տվյալների պաշտպանության մասին» օրենքի տեսանկյունից խնդրահարույց է, քանի որ նշված օրենքի 8-րդ հոդվածի և 9-րդ հոդվածի 5-րդ մասի, 26-րդ հոդվածի 1-ին մասի համաձայն՝ անձնական տվյալների մշակումը համարվում է օրինական, եթե մշակումն իրականացվում է անձնական տվյալի սուբյեկտի համաձայնությամբ (ֆիզիկական անձ, որին վերաբերում են անձնական տվյալները) կամ համաձայնության բացակայության դեպքում մշակումն ուղղակիորեն նախատեսված է օրենքով: 
	Առաջարկությունը չի ընդունվել։
Հավելվածի 3-րդ կետով արդեն իսկ ԱՍՀՆ-ին տրամադրվում են անձնական տվյալներ։ Միջոցառման իրականացմամբ կարգավորվում են սոցիալական ծախսերի ֆինանսավորմանն, այդ թվում՝ միջոցառման շահառուների նույնականացմանը, բանկային հաշիվների համարների ճշտմանն առնչվող հարաբերություններ։ Այսինքն, անձանց նույնականացնելը, նրանց տվյալների ճշգրտումը այն խնդիրներից մեկն է, որը պիտի լուծել միջոցառման շրջանակներում։

